
Broj: K-32/01-Rz

Novi Travnik, 12.06.2006. godine

Nakon vijećanja i glasanja vijeće je donijelo a predsjednik vijeća dana 12.06.2006.godine u 12,00 sati javno objavio slijedeću

U IME FEDERACIJE BOSNE I HERCEGOVINE

P R E S U D U
OPTUŽENI:



PRAVDIĆ STJEPAN, sa ostalim podacima kao u spisu

K R I V   J E

Što je:



Za vrijeme ratnog stanja u Bosni i Hercegovini, kao pripadnik HVO Kiseljak, brigada „Josip Ban Jelačić“, postupao protivno Pravilima međunarodnog humanitarnog prava i to odredbi člana 3. stav 1. tačka a) i c) Ženevske konvencije o zaštiti civilnih lica za vrijeme rata od 12.08.1949. godine, tako što je dana 27.10.1993.godine oko 21,00 sati u mjestu Lug, općina Kiseljak, zajedno sa pripadnicima iste brigade Biletić Zoranom i Barbić Zvonkom, prisilno iz kuće gdje je stanovao odveo oštećenog Aruković Fuada, kojeg je doveo u kuću vl. Bencun Anke u kojoj je zajedno sa drugim pripadnicima HVO-a prinudio oštećenog da zajedno sa njima konzumira alkohol i pri tome ga fizički maltretirao tukao nogama i rukama po cijelom tijelu uslijed čega je oštećeni bio nemoćan sam ustati sa poda, pa nakon što ga je tako povrijeđenog Dejan Bencun posjeo na stolicu, optuženi je u prisustvu ostalih i nakon što je od Bencun Deana uzeo pištolj u namjeri da oštećenog liši života u istog iz pištolja ispalio jedan hitac u predjelu srca uslijed čega je nastupila smrt oštećenog,

Dakle postupao protivno Pravilima Međunarodnog humanitarnog prava, čineći povrede ličnog dostojanstva i tjelesnog integriteta i pri tom drugog lišio života,

Čime je počinio krivično djelo ratnog zločina protiv civilnog stanovništva iz člana 142. bivšeg KZ SFRJ kao važećeg Zakona u vrijeme izvršenja djela,

Pa ga sud na osnovu istog Zakonskog propisa a uz primjenu člana 42. stav 1. tačka 2. bivšeg KZ SFRJ 

O S U Đ U J E
NA KAZNU ZATVORA U TRAJANJU OD 4 (ČETIRI) GODINE.

Na osnovu člana 50. stav 1. bivšeg KZ SFRJ u izrečenu kaznu ima se uračunati vrijeme koje je optuženi proveo u pritvoru u periodu od 28.10.1993.godine do 12.11.1993.godine.

Na osnovu člana 91. stav 1. bivšeg ZKP-a optuženi se obavezuje da snosi troškove krivičnog postupka o čijoj visini će predsjednik vijeća donijeti posebno rješenje, te da na ime paušala plati iznos od 50,00 KM  (pedeset KM).

  Zapisničar






      Predsjednik vijeća

Mironija Jozak





         Avdić Darmin
